[image: image4.png]Gobierno de Navarra
Oficina del Portavoz NOTA DE PRENSA





[image: image1.png]NOTA DE PRENGA






García Malo kontseilariak adineko pertsonen egoeraren diagnostikoa eta Sustapen eta Laguntza Plana garatzeko proposamenak aurkeztu ditu 
Ostirala, 2007ko otsailaren 23a  Gizarte Ongizatea, Kirola eta Gazteria Departamentuko kontseilariak, María Isabel García Malo, goiz honetan adineko pertsonen egoeraren diagnostikoa eta Adineko Pertsonen Sustapen eta Laguntza Plana aurkeztu ditu (2. Plan Gerontologikoa). 
Diagnostiko hau egiteko, “Antares Consulting” enpresak egina, Gizarte Zerbitzuetarako Foru Legalaren funtsezko printzipioak hartu dira kontuan, Nafarroako Parlamentuak 2006. urteko azaroan onetsita. Besteak beste, norberaren, familiaren eta taldeen autonomia sustatzea, eta mendekotasunak eta oinarrizko baliabide ezak eragindako premiei aurre egitea  dira helburu nagusiak. Halaber, lege horren arabera botere publikoek gizarte zerbitzuak bermatu behar dituzte, sistemak funtzionatzeko eta koordinatzeko beharrezko giza baliabideak eta baliabide finantzarioak araupetuz eta ekarriz, eta gizarte zerbitzuen esparruan jarraitu beharreko helburuak, estrategiak, politikak eta arauak antolatu behar dituzte. 
Horretaz gain, gizarte arazoak eta horien kausak ezagutzeko erabili beharko diren tresnak eta jarduerak ere antolatu beharko dira. Helburu horretarako, beharrezko aldaketei aurre egin beharko zaie, aldian aldiko ebaluazioaren arabera. Hori guztia aurrera eramateko tresnetako bat plan sektorialak dira, eta esparru horretan bertan kokatzen da Adineko Pertsonen Sustapen eta Laguntza Plana. Diagnostikoa egin ondoren, aurrekusi da Plana 2007ko azaroan amaitzea. 
Plan berriaren estrategia-ildoak

Plan berriaren estrategia-ildoak funtsezko lau ardatzetan oinarritzen dira: 
1- Adineko pertsonek etxean irauteari lehentasuna ematea,  Europako, azterketa nazionaletan eta Foru Komunitateko azterketan adierazitakoaren arabera. Horietan, adierazten da adineko pertsonek ahalik eta denbora luzeena eta bizi-kalitate hoberenarekin etxeetan iraun nahi dutela. 
2- Erkidegoan txertatzea eta parte hartzea eta bertako baliabideak erabiltzea, programen, aisialdiko zerbitzuen, gizarte-etxeen, jubilatuen kluben, boluntarioen programen, termalismo eta prestakuntzaren bidez, besteak beste.  
 
3- Egoitza-zerbitzuen eskaintza aldatzea eta berrantolatzea, esaterako, egoitza-etxeko zerbitzua mendekotasuna duten adineko pertsonentzat; lagunduriko egoitza zerbitzuak mendekotasuna duten adineko pertsonentzat; larrialdizko egoitzako abegi zerbitzua; aldi baterako egoitzan egoteko zerbitzua; eta babestutako etxebizitzak mendekotasuneko neurrizko mailak eta gizarte-laguntzako premiak dituzten adineko pertsonentzat.
 
4-Dagozkion zerbitzuek eta laguntzek gizarte eta osasun esparruan baterako esku-hartzea garatzearen alde egitea, gizarte eta osasun zerbitzuetako koordinazio eta esku-hartze protokoloen bidez.  

Diagnostikoaren ondorioak 

Diagnostikoaren ondorio nagusienetariko bat adineko pertsonen bizitza-baldintzak pixkanaka aldatzen direla izan da, eta horrenbestez, zerbitzuetatik jasotzea espero dutena ere bere bilakatu da. Hain zuzen ere, honakoa ikusi da: gaitasun ekonomikoa handitu da, muga garrantzitsuak egon arren; bizi-kalitatea hobetu da eta aukeratzeko gaitasun handiago dute; bizikidetzako modu berriak sortu dira eta pertsona bakarreko etxebizitzen kopurua igo da; adineko pertsonak bakarrik zaintzen dituzten emakumeen ehunekoak behera egin du; eta gaixotasun kronikoak igo dira, batez ere adimenari dagozkionak. Azken hori dela eta, gizarte eta osasun laguntza zehatz batzuk behar dira, eta ondorioz, mendekotasuna duten pertsonen zenbaki absolutuak igo egin dira. Horrek guztiak egoera berriak sortzen ditu, eta horien eraginez, zerbitzuen eskaintza erabat aldatu da: zerbitzu horien erabiltzaileak gero eta zorrotzagoak dira kalitateari dagokionez eta euren erabaki propioak hartzeko prest daude, zein zerbitzu aukeratzeari eta nola jaso nahi izateari dagokionez. 

Bestalde, aipatu behar da diagnostikoaren arabera, Nafarroako gizarte zerbitzuak paradigma aldaketaren une larrian daudela, gizarte zerbitzuetako eredu desberdinen trantsizioa hasi delako. Horrela, eskatutako zerbitzuak baliabide edo aurrekontu erabilgarrien arabera eskaintzetik hiritar guztiek gizarte zerbitzuak jasotzeko eskubidea dutela aitortzera pasa da; eta gizarte zerbitzuak gutxietsitako sektoreei zuzentzetik, erdi mailako pertsonek gizarte zerbitzuak erabiltzera, finantzazio publikoa eta pribatua uztartuz.  

Adineko Pertsonen Sustapen eta Laguntza Plan berriaren testuinguruan, zerbitzuak garatzeko eredua eta modua aldatzea zerbitzu-ratioak zabaltzea baino garrantzitsuagoa da. Era horretan, zerbitzuen eskaintza zabaltzeak garrantzitsua izaten jarraitzen du, baina ikuspegi berri bati heldu behar zaio, existitzen diren zerbitzuak ikuspegi desberdin baten arabera berrantolatzeari dagokiona, alegia; laguntza-moduan dibertsifikatzea, erabiltzaileak berak behar dituen zerbitzuak aukeratzeko gaitasuna sendotzeko mekanismoak planteatzen hasteko, eta sistema kudeatzeko mekanismoek ( besteak beste: erabiltzailearen balorazioa eta zerbitzu sarearen orientazioak, finantzazio sistemak, kalitatea ebaluatzeko mekanismoak eta informazio sistemak) jauzi kualitatibo handia eman behar dute etapa berri honi aurre egin ahal izateko.  

Eredua eta jarduteko modua aldatuz gero, erabiltzaileen itxaropenak bete ahal izango dira, laguntza hobea eskaini ahal izango da eta sistema publikoko kalitatea areagotu ahal izango da; informatzaile eta orientatzaile gisako lehenengo mailako laguntzaren gizarte zerbitzuak sendotuz; Norberaren Autonomia Sendotzeko Legearen aplikazio aprobetxatuz estaldura zabaltzeko eta indartzeko mesederako;  biztanle landatarrek hirian bizi direnek jasotzen dituzten zerbitzu berberak jasotzea bermatuz, eta zaindari informala eusteko zerbitzu espezifikoen eskaintza zabalduz. 
Nafarroa, bigarren komunitatea etxez etxeko eta egoitzako laguntza-esparruan 

Arlo honetan, azken urteotan, garatutako jarduerak Nafarroako Plan Gerontologikoaren esparruan barneratu dira, Nafarroako Parlamentuak, 1997ko ekainean onetsita 1997-2000. urte-aldirako. Geroztik, hainbat aurrera pausu eman da adineko pertsonak laguntzeko eta euren bizi-kalitatea hobetzeko baliabide eta zerbitzu egokiak sustatzeko. 
Horri dagokionez, aipatu behar da, etxean iraun dezaten alde egiteko, Foru Komunitate guztian Larrialdizko Telefonozko Zerbitzua zabaldu dela, eskaintzaren %100 barne hartuta. Etxez etxeko laguntza-sistemari dagokionez, norberako laguntzak, etxeko-lanak egiteko laguntzak, konpainia egiteko laguntza edo izaera psikosozialeko laguntzak hartzen ditu barne. Egun, 4.500 erabiltzaile baino gehiago zuzenean artatzen ditu eta 3.000 laguntza ekonomiko baino gehiago eskaintzen ditu. Horrek guztiak, Nafarroa bigarren autonomia erkidego bilakatu du, etxez etxeko laguntza-zerbitzuen esparruan, Extremadura ondoren, %61eko estaldurarekin. 
Halaber, Nafarroako Plan Gerontologikoaren barruan, Familia Zaintzaileei garrantzi handia eman zitzaien, beraz, lan-utzialdiak eta lanaldi-murriztapenak araupetzen zituen araudia aldatu zen, bertan mendekotasuna duten adineko pertsonen edo gaixo terminalen zainketa aipatzeko. Era berean, Eguneko Laguntza Zentro berriak ireki ziren Tuteran, Burlatan, Lizarran, Tafallan eta hiru Iruñean, horietako bat psikogeriatrikoa izanik. 
Bestalde, aipatu behar da egoitzako aldi baterako sarrerak onetsi zirela, eta egoitzako laguntza sistemak %6ko estaldurako ratioa duela (egoitzen plazen kopurua 65 urtetik gorako 100 pertsona bakoitzeko), alegia, estaldura nazionala baino askoz altuagoa (%3,78), beraz, horren ondorioz, Nafarroa Espainian estaldura indize altuena duen autonomia erkidego bilakatu da, Leon ondoren. Europako batezbestekoari dagokionez, Foru Komunitatea ere goi mailan kokatzen da, bere ratioa %5,1 baita, Liburu Zuriaren datuei jarraiki. 

